
				এই পাতাটির মুদ্রণ সংশোধন করা প্রয়োজন। 
৬৬ জাল মোহান্ত
তবে টাকাগুলি অগ্রিম পাইব কি না, এ বিষয়ে তখনও নিঃসন্দেহ হইতে পারিলাম না ; চিন্তাকুল চিত্তে আমি হোটেল হইতে বাহির হইয়া পড়িলাম ।
নানা পথে ঘুরিতে ঘুরিতে রাত্রি ঠিক আটটার সময় অকুমার দরজায় আসিয়৷ পূৰ্ব্ব দিনের মত কড়া নাড়িলাম; পুৰ্ব্বোক্ত চীনে ভৃত্য দরজা খুলিয়া জানাইল, তাহার মলিব আমার প্রতীক্ষায় বসিয়া আছেন। পূৰ্ব্ব দিন অকুমার সহিত যে কক্ষে আমার সাক্ষাৎ হইয়াছিল, ভূত্য সমভিব্যাহারে সেই কক্ষে উপস্থিত হইলাম।
অকুমা আমাকে সম্ভাষণ করিয়া বলিলেন, “মিঃ কারফরমা, আপনি ঠিক সময়েই আসিয়াছেন ; যিনি এ ভাবে ঘড়ি ধরিয়া সকল কাজ করেন, তাহার উন্নতি অবশুম্ভাবী চলুন পাশের কুঠরীতে যাই, সেইখানেই আমাদের পরামর্শের সুবিধা হইবে।”
আমি অকুমার সহিত পার্শ্বস্থ কক্ষে প্রবেশ করিয়া চেয়ারে উপবেশন করিলাম ; অকুমার কাল বিড়ালট কাছে আসিয়া চিরপরিচিতের ন্যায় আমার পায়ে মাথা ঘষিতে লাগিল !
অকুমা মৃদ্ধ হাস্তে বলিলেন, “দেখুন, আমার বিড়াল পর্য্যস্ত আপনাকে বন্ধু মনে করিতেছে! আপনার সহিত তাহার নূতন পরিচয়, কিন্তু এত অল্প সময়ের মধ্যে আর কাহারও সহিত তাহাকে এরূপ ঘনিষ্টতা করিতে দেখি নাই। যাহা হউক, আপনার অভিপ্রায় কি বলুন ; আমার প্রস্তাবে আপনার সম্মতি আছে ত ? কি স্থির করিয়াছেন ?”
আমি বলিলাম, আমার দুই একটি সৰ্ব আছে, আপনি সেই সকল সৰ্বে সন্মত হইলে আপুনার প্রস্তাবে আমার আপত্তি নাই।”

